
ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ད་ལོའི་ཟླ་6ཚེས་
19ཉིན་ནི་རྒྱལ་ཡོངས་ཀྱི་རོགས་སྐྱོབ་དོ་དམ་སྒྲིག་
གཞིའི་སྒོ་དབྱེའི་ཉིན་མོ་ཐེངས་བཅུ་གཉིས་པ་དེ་ཡིན་
པ་དང་གྲོང་ཁྱེར་རོགས་སྐྱོབ་དོ་དམ་ས་ཚིགས་ཀྱིས་
ལག་གདང་སྦྲེལ་ནས་རོགས་རམ་བྱས་ཏེ་རོགས་སྐྱོབ་
ལ་དེ་བས་དྲོ་སྐྱིད་ལྡན་པ་གཙོ་དོན་བྱས་པའི་སྒོ་
དབྱེའི་ཉིན་མོའི་བྱེད་སྒོ་སྤེལ་བ་རེད།

སྒོ་དབྱེའི་ཉིན་མོར་རང་སྐྱོང་ལྗོངས་དམངས་
སྲིད་ཐིང་དང་། ས་གནས་དང་གྲོང་ཁྱེར་ཁག་གི་
རོགས་སྐྱོབ་དོ་དམ་སྒྲིག་གཞིའི་འབྲེལ་ཡོད་འགན་
འཁུར་བ་དང་། གྲོང་ཁྱེར་དམངས་སྲིད་ཅུས། མི་
དམངས་འཐུས་ཚོགས་ཀྱི་འཐུས་མི་དང་སྲིད་གྲོས་ཨུ་
ཡོན་ཁག་གཅིག སྤྱི་ཚོགས་ལྟ་སྐུལ་པ། དང་བླངས་
པ་དང་དེ་བཞིན་སྤྱི་ཕན་དགེ་སྒྲུབ་རྩ་འཛུགས།
མང་ཚོགས་ཀྱི་འཐུས་མི་སོགས་མི་40ལྷག་ཙམ་
གདན་ཞུས་ལྟར་བྱེད་སྒོར་ཞུགས་ཡོད་པ་རེད།

ལྷ་ས་གྲོང་ཁྱེར་རོགས་སྐྱོབ་ས་ཚིགས་ཀྱི་ཀྲན་
ཀྲང་གཞོན་པ་ཕུར་བུ་བཀྲ་ཤིས་ཀྱིས་གསར་འགོད་
པར་འཚོ་རྟེན་མེད་པའི་འཁྱམ་པོ་དང་སློང་མོ་བར་
རོགས་སྐྱོབ་དང་དོ་དམ་བྱེད་པའི་ལས་དོན་ལ་ཤུགས་
སྣོན་རྒྱག་པ་དང་ལེགས་སུ་གཏོང་རྒྱུའི་སྐོར་གྱི་ཏང་
ཀྲུང་དབྱང་དང་རྒྱལ་སྲིད་སྤྱི་ཁྱབ་ཁང་གི་བཀོད་སྒྲིག་
བླང་བྱ་ཕྱོགས་ཡོངས་ནས་ལག་བསྟར་བྱེད་པ།
རོགས་སྐྱོབ་དོ་དམ་ཞབས་ཞུའི་སྤུས་ཚད་རྒྱུན་མཐུད་
ངང་མཐོ་རུ་བཏང་ནས་སྤྱི་ཚོགས་ལས་རིགས་ཁག་ལ་
རོགས་སྐྱོབ་དོ་དམ་ལས་དོན་གྱི་སྲིད་ཇུས་དྲིལ་
བསྒྲགས་དང་རོགས་སྐྱོབ་དོ་དམ་ལས་དོན་གྱི་ཕན་
འབྲས་འགྲེམས་སྟོན་བྱས་ཏེ་སྤྱི་ཚོགས་ཀྱི་སྟོབས་

ཤུགས་རོགས་སྐྱོབ་དོ་དམ་ལས་དོན་ནང་རྒྱ་ཁྱབ་ངང་
ཞུགས་རྒྱུར་སྐུལ་སློང་བྱ་ཆེད་ང་ཚོས་ད་ཐེངས་ཀྱི་
བྱེད་སྒོ་དེ་སྤེལ་བ་ཡིན། རོགས་སྐྱོབ་དོ་དམ་ས་ཚིགས་
ཀྱིས་གཙོ་བོ་གྲོང་ཁྱེར་གྱི་འཚོ་རྟེན་མེད་པའི་འཁྱམ་
པོ་དང་སློང་མོ་བ་སོགས་དགོས་གཏུག་ཆེ་བའི་རང་
བཞིན་དང་གནས་སྐབས་རང་བཞིན་གྱི་འཚོ་བར་
དཀའ་ངལ་ཡོད་པའི་མི་སྣར་རོགས་སྐྱོབ་དང་། ཁྱིམ་
ཚང་གི་གཏུམ་སྤྱོད་ཕོག་པའི་གནོད་འཚེ་ཕོག་མཁན་
ལ་གནས་སྐབས་སྲུང་སྐྱོབ་བྱས་ནས་དེའི་མི་ལུས་ཀྱི་
བདེ་འཇགས་དང་གཞི་རྩའི་འཚོ་བ་སོགས་ཀྱི་ཁེ་
དབང་འགན་ལེན་དང་གཉེན་འཚོལ་གཞིས་ཆགས་
བཀོད་སྒྲིག་སོགས་ཀྱི་ལས་དོན་སྒྲུབ་འགན་འཁུར་གྱི་
ཡོད། འདི་ལོ་ངེད་ས་ཚིགས་ཀྱིས་ཁྱོན་མི་ཐེངས་
230ལྷག་ཙམ་ལ་རོགས་སྐྱོབ་བྱས་ཡོད་ཅེས་བཤད།

བྱེད་སྒོ་སྤེལ་ཡུལ་དུ་དྲིལ་བསྒྲཊ་འགྲེམས་པང་
འཛུཊ་པ་དང་། རི་མོ་དང་ཡི་གེའི་ཐོག་ནས་གྲོང་
ཁྱེར་རོཊ་སྐྱོབ་དོ་དམ་ས་ཚིཊ་ཀྱི་ལོ་མང་རིང་གི་ལས་
ཀའི་ཕན་འབྲས་དང་། རོགས་སྐྱོབ་ཀྱི་ཉམས་མྱོང་།
དེ་བཞིན་དགེ་སྒྲུབ་ཀྱི་དཔེ་མཚོན་བཅས་འགྲེམས་
སྟོན་བྱས་ཡོད། ས་གནས་ས་ཐོག་ཏུ་འགྲེལ་བཤད་
དང་རོགས་སྐྱོབ་སྲིད་ཇུས་དང་ཁྲིམས་སྲོལ་དྲིལ་
བསྒྲགས་སོགས་ཀྱི་རྣམ་པ་བརྒྱུད་དོ་དམ་ས་ཚིགས་ཀྱི་
ནུས་པ་འཐུས་ཚང་དང་། སྒྲིག་བཀོད་ཆ་ཚང་། བདེ་
འཇགས་དང་སྐྱིད་སྣང་དོད་པའི་རོགས་སྐྱོབ་ཁོར་
ཡུག་བཅས་ཐག་ཉེ་ས་ནས་འགྲེམས་སྟོན་བྱས་ནས་
ཚང་མས་རོགས་སྐྱོབ་དོ་དམ་གྱི་ལས་དོན་ཁག་ཕྱོགས་
ཡོངས་ནས་ཤེས་རྟོགས་ཐུབ་པར་བྱས་ཡོད་པ་རེད།

ལྷོ་ཁ་གྲོང་ཁྱེར་དམངས་སྲིད་ཅུས་རོགས་སྐྱོབ་
ས་ཚིགས་ཀྱི་ཀྲན་ཀྲང་དང་རིམ་བཞིའི་བརྟག་ཞིབ་པ་

བསྟན་འཛིན་ནོར་བུས་ང་ལྷ་ས་གྲོང་ཁྱེར་རོགས་སྐྱོབ་
དོ་དམ་ས་ཚིགས་སུ་ལྟ་སྐོར་སློབ་སྦྱོང་བྱེད་པར་ཡོང་
ཐེངས་དང་པོ་ཡིན། དང་ཐོག་རོགས་སྐྱོབ་སྒྲིག་
གཞིའི་ཁོར་ཡུག་དྲོ་སྐྱིད་ལྡན་པ་ཞིག་ཡོད་པ་དང་
ཆབས་ཅིག་ལྷ་ས་གྲོང་ཁྱེར་རོགས་སྐྱོབ་ས་ཚིགས་ཀྱིས་
སྤེལ་བའི་རོགས་སྐྱོབ་ལས་དོན་ཁག་བར་ཐག་ཉེ་ས་
ནས་ཉམས་ལེན་ཐུབ་པ་དང་འགོ་ཁྲིད་ཀྱིས་མཐོང་
ཆེན་བྱེད་པ་དང་དྲོ་སྐྱིད་ལྡན་པའི་ངང་ཞབས་
འདེགས་ཞུ་བའི་ལས་དོན་ལ་མྱོང་ཚོར་ཐུབ་བྱུང་།
སླད་ཕྱིན་ང་ཚོས་ལྷ་ས་གྲོང་ཁྱེར་གྱི་རོགས་སྐྱོབ་ས་
ཚིགས་ཀྱི་ལས་ཀ་བྱེད་སྟངས་དང་བྱ་ཐབས་བཟང་པོ་
ལྷོ་ཁའི་རོགས་སྐྱོབ་ལས་དོན་ཁྲོད་སྤྱོད་རྒྱུ་ཡིན་ཞེས་
བཤད།

ཤེས་རྟོགས་བྱུང་བར་གཞིགས་ན། ལྷ་ས་
གྲོང་ཁྱེར་རོགས་སྐྱོབ་དོ་དམ་ས་ཚིགས་ཀྱི་གནས་ཡུལ་
གསར་པ་དེ་2018ལོའི་ཟླ་7པར་སྤྱོད་འགོ་ཚུགས་པ་
དང་ཁྱོན་མ་དངུལ་སྒོར་ཁྲི་5500བཏང་བ་དང་ས་
བཟུང་རྒྱ་ཁྱོན་ལ་མུའུ་50ཡོད་ཅིང་། ད་ཆ་ས་
ཚིགས་ནང་གི་ཁོར་ཡུག་མཛེས་པ་དང་སྒྲིག་བཀོད་
སྔོན་ཐོན་ཡིན་པས་མི་གཤིས་ཅན་དང་། ཚད་ལྡན་
ཅན། གནད་ལ་འཁེལ་བའི་རོགས་སྐྱོབ་ཞབས་ཞུ་
ཁྱོན་ཡོངས་ནས་མཁོ་འདོན་བྱེད་ཀྱི་ཡོད་པ་རེད།
གྲོང་ཁྱེར་རོགས་སྐྱོབ་དོ་དམ་ས་ཚིགས་དང་གྲོང་ཁྱེར་
ན་སོ་དར་ལ་མ་བབས་པའི་མིའི་རོགས་སྐྱོབ་སྲུང་
སྐྱོང་ལྟེ་གནས་སུ་ཁྱོན་ཉལ་ཁྲི་300ལྷག་ཙམ་བཀོད་
སྒྲིག་བྱས་པ་དེ་ཞིང་ཆེན་བར་བརྒྱུད་ལས་འགན་གྱི་
རོགས་སྐྱོབ་དོ་དམ་སྒྲིག་གཞིར་བརྩིས་ནས་ལོ་རེར་མི་
ཐེངས་600ལྷག་ཙམ་ལ་རོགས་སྐྱོབ་བྱས་ཡོད།

（སྟོབས་རྒྱལ་གྱིས་སྒྱུར་ཞུས་བྱས）

གྲོང་ཁྱེར་རོགས་སྐྱོབ་དོ་དམ་ས་ཚིགས་ཀྱིས“6·19”
སྒོ་དབྱེའི་ཉིན་མོའི་བྱེད་སྒོ་སྤེལ་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ད་ལོ་ནས་བཟུང་ལྷ་ས་
གྲོང་ཁྱེར་དང་ཁྲེང་ཀོན་ཆུས་ཀྱི་གཞི་རིམ་བཅོས་སྐྱོང་གི་
ཕན་ནུས་ཆེ་རུ་གཏོང་བའི་བྱ་སྤྱོད་ལག་བསྟར་གཏིང་
ཟབ་བྱས་ནས་རྒན་རྒོན་དང་བྱིས་པའི་ཚོགས་སྤྱིར་
ཞབས་འདེགས་ཞུ་ཆེད། ཁྲེང་ཀོན་ཆུས་ཀརྨ་དགོན་
གསར་ཁྲོམ་གཞུང་འོ་བརྒྱལ་ཐང་སྡེ་ཁུལ་གྱིས་ཏང་
འཛུགས་སྐྱོང་གི་གཞི་རིམ་བཅོས་སྐྱོང་ལས་དོན་ལ་སྣེ་
ཁྲིད་བྱ་རྒྱུ་གཏིང་ཟབ་ཏུ་བཏང་ནས་མང་ཚོགས་ཀྱི་ཟས་
གོས་སྡོད་གསུམ་དང་། སྐྱེ་རྒ་ན་འཆི། ལས་བརྩོན་
བདེ་འཁོད་བཅས་ཀྱི་འགན་འཁྲི་གཙོ་བོར་དམིགས་ཏེ་
སྡེ་ཁུལ་གྱི་ཏང་དམངས་ཞབས་ཞུ་ལྟེ་གནས་ཀྱི་ཞབས་
ཞུའི་གནས་ཡུལ་བེད་སྤྱོད་ཡག་པོ་བྱས་ནས་ཕྱོགས་
གསུམ་པའི་སྤྱི་ཚོགས་རྩ་འཛུགས་ཀྱི་ཞབས་ཞུ་ནང་
འདྲེན་བྱས་ཏེ་ཁོངས་གཏོགས་ཁུལ་གྱི་རྒན་རྒོན་དང་།
དབང་པོ་སྐྱོན་ཅན། བྱིས་པ་བཅས་ལ་ཞབས་འདེགས་
ཞུ་རྒྱུ་རེད། ཉེ་ཆར་འོ་བརྒྱལ་ཐང་སྡེ་ཁུལ་གྱི་ཟ་ཁང་
ལས་གཉེར་བྱེད་འགོ་ཚུགས་པ་རེད།

སྡེ་ཁུལ་གྱི་ཟ་ཁང་དུ་སྐྱོད་སྐབས། ནང་ཁུལ་གྱི་
མཛེས་བཟོ་སྟབས་བདེ་ཞིང་། ཁོར་ཡུག་སྐྱིད་སྣང་དོད་
པ། གཙང་སྦྲ་ཡག་པོ་ཡོད། ཟས་སྣོད་དུག་སེལ་སྒམ་
དང་སྒྲོག་ཙེ་སོགས་ཀྱི་སྒྲིག་ཆས་ཚང་མ་འཛོམས་ཡོད་པ་
རེད། ཟ་ཁང་དུ་སི་ཁྲོན་གྱི་ཚལ་གཙོ་བོར་བྱས་ཡོད་
མོད། ཡིན་ནའང་། རྒན་རྒོན་མང་ཆེ་བའི་སོ་ཡག་
པོ་མེད་པར་གཞིགས་ནས་ཚལ་མང་ཆེ་བ་ཞག་ཚིལ་ཉུང་
བ་དང་མཁྲེགས་པོ་མེད། གཡོས་སྦྱོར་བྱེད་སྟངས་ནི་
སྣུམ་དང་། ཚྭ། མངར་ཆ་བཅས་ཉུང་བ་ཡོད་པར་
མ་ཟད། རིན་གོང་ཡང་དམངས་ཀྱི་འདོད་བློ་དང་
འཚམ་པོ་ཡོད། ཟ་ཁང་གིས་ད་དུང་སྡེ་ཁུལ་དེའི་ལོ་70
ཡན་གྱི་རྒན་རྒོན་གྱིས་རིན་སྤྲོད་མི་དགོས་པར་ཟ་མ་
བཟས་ཆོག་པ་དང་དབང་པོ་སྐྱོན་ཅན་ལ་རིན་མེད་ངང་
ཟ་མ་སྐྱེལ་བའི་ཞབས་ཞུ་མཁོ་འདོན་བྱེད་ཀྱི་ཡོད། ཟ་
མ་བཟའ་བར་ཡོང་མཁན་གྱི་མི་ཚང་མར་རིན་མེད་ངལ་
གསོ་རྒྱག་ས་དང་། ཇ་དང་ཆུ། Wifiབཅས་མཁོ་

འདོན་བྱེད་ཀྱི་ཡོད་པ་རེད།
འོ་བརྒྱལ་ཐང་སྡེ་ཁུལ་གྱི་གྲོང་མི་བགྲེས་སོང་བཀྲ་

ཤིས་གཡང་འཛོམས་ཀྱིས་ཕྲུ་གུ་ལས་ཀ་གྲོལ་ནས་ཁ་ལག་
བཟོ་ཁོམ་མེད་ཚེ་སྡེ་ཁུལ་གྱི་ཟ་ཁང་ནས་ཁ་ལག་ཟ་ཆོག་
པས་ཁ་ལག་གི་རིན་གོང་ཁེ་ལ་འཕྲོད་བསྟེན་སོགས་
ཕྱོགས་གང་ཅིའི་ཐད་ཡག་པོ་ཡོད། ང་ཚོ་རྒན་རྒོན་ཚོ་
ཉིན་ལྟར་སྔ་དྲོ་ཕྱི་ལ་སོང་ནས་སྐོར་བ་རེ་བརྒྱབ་རྗེས་ཟ་
ཁང་དུ་ཐད་ཀར་ཉིན་གུང་གི་ཁ་ལག་ཟ་ཆོག་པས་ཧ་ཅང་
སྟབས་བདེ་པོ་འདུག་ཅེས་བཤད།

གཞན་ཡང་འོ་བརྒྱལ་ཐང་སྡེ་ཁུལ་གྱིས་རིམ་སྤོར་
སྒྱུར་བཀོད་བྱས་པ་བརྒྱུད་སྡེ་ཁུལ་གྱི་ཏང་དམངས་
ཞབས་ཞུ་ལྟེ་གནས་ཀྱི་སྨི་ངོས་གྲུ་570ཙམ་ཡོད་པའི་ས་
ཆ་དེ“ཁྲེང་ཀོན་ཆུས་དབང་སྐྱོན་བྱིས་པའི་བདེ་ཐང་སླར་
གསོ་ལྟེ་གནས”སུ་བསྐྲུན་ནས་ཁོངས་གཏོགས་ཁུལ་གྱི་
དབང་སྐྱོན་བྱིས་པར་བདེ་ཐང་དང་། སྐྱིད་སྣང་དོད་
པ། ཆེད་ལས་བཅས་ཀྱི་ཉིན་མོའི་ལྟ་རྟོག་ཞབས་ཞུ་
མཁོ་འདོན་བྱས་ཏེ་འཕུར་མཉེད་དངོས་བཅོས་འཕྲུལ་
ཆས་ཅན་དང་ཚན་རིག་ཅན་དུ་འགྱུར་བ་བྱུང་ཡོད།
“དམར་སེར་སྔོན་པོ་ཞའོ་ཧོ་ཞོན་འཚར་ལོངས་ལྟེ་
གནས”ཀྱི་བྱིས་སྐྱོང་སྒྲིག་གཞི་ནང་འདྲེན་བྱས་པ་བརྒྱུད་
ཆེད་ལས་ཀྱི་ཞབས་ཞུའི་འདུ་ཤེས་དང་ཞབས་ཞུའི་སྤུས་
ཚད་ལ་བརྟེན་ནས་ཁོངས་གཏོགས་ཁུལ་གྱི་རྒྱ་ཆེའི་བྱིས་
པ་སྐྱོན་བྲལ་ངང་འཚར་ལོངས་ཡོང་བར་རོགས་རམ་
བྱས་ཏེ་ཁོངས་གཏོགས་ཁུལ་གྱི་ལས་ཀར་འགྲོ་མཁན་གྱི་
གྲོང་མི་ལས་བཟོ་བའི་ཕྲུ་གུ་བདག་སྐྱོང་བྱེད་མཁན་མེད་
པའི་གནད་དོན་ཐག་གཅོད་ནུས་ལྡན་བྱས་ཡོད།

འོ་བརྒྱལ་ཐང་སྡེ་ཁུལ་གྱི་སྤྱི་ཚོགས་ལས་དོན་པ་
ཕེའོ་ཀྲི་ཨེན་གྱིས་ང་ཚོའི་སྡེ་ཁུལ་གྱིས་རྒན་རྒོན་ལ་
དམིགས་ཏེ་དྲོ་སྐྱིད་ལྡན་པའི་ཟ་ཁང་མཁོ་འདོན་བྱས་ནས་
ལོ་60ནས་70བར་གྱི་རྒན་རྒོན་ཚོགས་སྤྱིར་ཁ་ལག་སྟེར་
བའི་ཞབས་ཞུ་མཁོ་འདོན་བྱས་ཡོད་ལ། མངག་ཉོ་སྐྱེལ་
མཁན་དང་གད་པར་ཡང་རིན་གོང་ཕྱེད་ཀའི་ཁ་ལག་དང་
ངལ་གསོ་ཁུལ་མཁོ་འདོན་བྱས་ཡོད། བྱིས་པར་
དམིགས་ཏེ་ང་ཚོས་སྤྱི་ཚོགས་རྩ་འཛུགས་བརྒྱུད་ཆེད་ལས་
ཀྱི་ཞབས་ཞུ་མཁོ་འདོན་བྱས་ནས་ཁོངས་གཏོགས་ཁུལ་གྱི་
བྱིས་པར་སྐྱོན་བྲལ་དང་སྐྱིད་སྣང་དོད་པའི་འཚར་ལོངས་
ཀྱི་ཁོར་ཡུག་མཁོ་འདོན་བྱས་ཡོད་ཅེས་བཤད།

（དཔལ་སྐྱབས་རྒྱལ་དང་ཉི་མ་ཆོས་སྒྲོན་གྱིས་སྒྱུར་
ཞུས་བྱས）

འོ་བརྒྱལ་ཐང་སྡེ་ཁུལ་གྱིས་སྤྱི་ཚོཊ་རྩ་འཛུཊ་
ཞུགས་ཚད་གོང་མཐོར་བཏང་ནས་རྒན་རྒོན་
དང་བྱིས་པའི་ཞབས་ཞུ་ལེགས་སུ་བཏང་བ།

（པར་ངོས་གཉིས་པར་མཐུད）ཡུལ་དངོས་ཀྱི་ཨར་
ལས་འགན་འཁུར་བས་ངོ་སྤྲོད་བྱས་པར་གཞིཊ་ན།
ལྷ་སའི་མཐོ་གསར་ཁུལ་གྱི་བྱང་ཕྱོཊ་ཚོཊ་པའི་གྲོང་
ཁྱེར་གྱི་འགྲོ་ལམ་འགྲིམ་འགྲུལ་དྲ་བ་དེ་2010ལོར་
བསྐྲུན་ནས་ད་བར་ལོ་14ཕྱིན་ཡོད། ཉེ་བའི་ལོ་ཤས་
རིང་། མཐོ་གསར་ཁུལ་གྱི་དཔལ་འབྱོར་དང་སྤྱི་ཚོཊ་
འཕེལ་རྒྱས་ཕྱིན་ནས་མི་སྡོད་མཁན་མང་དུ་ཕྱིན་པའི་
རྐྱེན་གྱིས་དེ་སྔའི་མི་བསྐྱོད་བགྲོད་ལམ་ལ་གཏོར་སྐྱོན་
ཤོར་བ་དང་ལོང་བའི་ལམ་གྱི་བཀོད་སྒྲིག་ཡག་པོ་
མེད་པ་སོཊ་ཀྱི་གནད་དོན་ཉིན་བཞིན་མངོན་གསལ་
དོད་དུ་ཕྱིན་ཡོད། 2024ལོར་ལྷ་སའི་མཐོ་གསར་
ཁུལ་གྱིས་གཅིག་གྱུར་ཐོག་འཆར་འགོད་དང་།
མཐུན་སྦྱོར་ལ་སྐུལ་འདེད། རིམ་དབྱེའི་ལག་བསྟར་
བཅས་ཀྱི་རྩ་དོན་གཞིར་བཟུང་། མི་བསྐྱོད་བགྲོད་
ལམ་གྱི་ཆུ་སྲུང་འཛིན་ཅན་གྱི་སྒྱུར་བཀོད་རྣམ་གྲངས་
ལག་བསྟར་བྱེད་འགོ་ཚུཊ་ཡོད་ཅེས་བཤད།

ལྷ་སའི་མཐོ་གསར་ཁུལ（སྣེའུ་ཁུལ་གསར）གྱི་
མི་བསྐྱོད་བགྲོད་ལམ་གྱི་ཆུ་སྲུང་འཛིན་ཅན་གྱི་སྒྱུར་
བཀོད་རྣམ་གྲངས་དུམ་བུ་དང་པོའི་འགན་འཁུར་བ་
ལི་ཁྲེང་མིང་གིས་ང་ཚོ་གནས་ཡུལ་ནི་རྣམ་གྲངས་ཀྱི་
ཨར་ལས་བྱ་ཡུལ་དུམ་བུ་དང་པོ་ཡིན་ཞིང་། དུམ་བུ་
དེར་འགྲོ་ལམ་9ཚུད་ཡོད་པས་ཟླ་6ཚེས་3ཉིན་འཛུཊ་

སྐྲུན་འགོ་ཚུཊ་པ་དང་། མིག་སྔར་དེ་སྔའི་འགྲོ་ལམ་
བརྒྱ་ཆ་60བཤིཊ་ཟིན་པ་དང་། ཆུ་སིམ་ཐུབ་པའི་སོ་
ཕག་བརྒྱ་ཆ་30བཏིངས་ཟིན་པ། ཆུ་སིམ་ཐུབ་པའི་
ཨར་འདམ་ལ་ལུཊ་རྒྱག་པ་དང་ལམ་རྒྱུད་རྡོ་ཉམས་
གསོ་བརྒྱ་ཆ་40ལེཊ་གྲུབ་ཟིན་ཅིང་། ལས་མི་100
ལྷག་ཙམ་ཡོད་པས་སྔོན་དཔག་བྱས་ན་ཟླ་8པའི་ཟླ་
དཀྱིལ་དུ་ལས་མཇུག་འགྲིལ་རྒྱུ་རེད་ཅེས་བཤད།

རྣམ་གྲངས་དེར་མ་དངུལ་བསྡོམས་འབོར་སྒོར་
ཁྲི་6716.40བཏང་བ་དང་དུམ་བུ་གཉིས་སུ་དབྱེ་
ནས་དུས་གཅིག་ཏུ་ཨར་ལས་བྱ་རྒྱུ་ཡིན་པ་རེད། དེའི་
ནང་གི་དུམ་བུ་གཅིག་ནི་ཚ་རྒུར་ལམ་ཆེན་ལྟེ་བར་བྱས་
ནས་གྲོང་ཁྱེར་གྱི་མི་བསྐྱོད་བགྲོད་ལམ་9ཚུད་ཡོད་པ་
དང་། དུམ་བུ་གཉིས་པ་ནི་པེ་ཅིང་ལམ་ཆེན་ལྟེ་བར་
བྱས་ནས་མི་བསྐྱོད་བགྲོད་ལམ་29ཚུད་ཡོད། རྣམ་
གྲངས་ཀྱི་འཛུཊ་སྐྲུན་གཙོ་བོ་ནི་ད་ཡོད་ཀྱི་མི་བསྐྱོད་
བགྲོད་ལམ་བཤིཊ་རྗེས་སླར་ཡང་ཆུ་སིམ་ཐུབ་པའི་སོ་
ཕག་སྨི་ངོས་གྲུ་160177.04འདིང་རྒྱུ་དང་། ཁྲོན་
པའི་ཁེབས་གཅོད་དང་འབྱུང་འཕྲོད་ཆུ་རྫིང་བརྗེ་རྒྱུ།
ཁང་པའི་ཕྱི་རོལ་དུ་ངལ་གསོའི་རྐུབ་སྟེཊ་གསར་པ་
འཛུཊ་རྒྱུ། བརྡ་རྟཊ་ཚོད་འཛིན་གྱི་སྒམ་བརྗེ་རྒྱུ།
འཕྲུལ་སྒུལ་འཁོར་རིཊ་བསྐྱོད་སའི་བརྡ་རྟཊ་གློག་
སྒྲོན་དང་མི་བསྐྱོད་བགྲོད་ལམ་གྱི་བརྡ་རྟཊ་གློག་སྒྲོན་

ཁ་སྣོན་བྱ་རྒྱུ་སོཊ་ཚུད་ཡོད། རྣམ་གྲངས་ལག་བསྟར་
བྱས་པ་བརྒྱུད། གྲོང་ཁྱེར་གྱི་ཆར་ཆུའི་ལས་ཕྱོད་ཆེ་རུ་
འགྲོ་རྒྱུ་དང་། གྲོང་ཁྱེར་གྱི་ཆུ་འབུད་མ་ལག་གི་གནོན་
ཤུཊ་ཆུང་དུ་གཏོང་བ། གྲོང་ཁྱེར་གྱི་འཚོ་སྡོད་ཁོར་
ཡུག་དང་། གྲོང་ཁྱེར་གྱི་སྒྲིག་ལམ། འཕེལ་རྒྱས་ཀྱི་
སྤུས་ཚད་བཅས་སྤྱི་ཡོངས་ནས་ལེཊ་སུ་ཕྱིན་ཏེ་མང་
ཚོཊ་ཀྱི་འཚོ་བ་དང་འགྲོ་སྐྱོད་ཀྱི་དགོས་མཁོ་དེ་བས་
ལེཊ་པའི་སྒོ་ནས་སྐོང་ཐུབ་རྒྱུ་རེད།

ལྷ་སའི་མཐོ་གསར་ཁུལ་གྱི་གྲོང་ཁྱེར་དོ་དམ་
ཅུས་ཀྱི་ལས་དོན་པ་སུའུ་ཡན་ཅུན་གྱིས་ང་ཚོས་
བསམ་བློའི་ངོས་འཛིན་སྔར་བས་ཟབ་ཏུ་གཏོང་བ་
དང་། རྩ་འཛུཊ་ཀྱི་འགོ་ཁྲིད་ལ་ཤུཊ་སྣོན་རྒྱག་པ།
ཨར་ལས་ཀྱི་ཇུས་གཞི་ཞིབ་ཏུ་གཏོང་བ། ལས་བགོས་
ཁ་གསལ་བཟོ་བ། རང་འགུལ་ངང་འགན་འཁུར་བ།
བརྒྱུད་རིམ་ཡོངས་ཀྱི་ཞབས་ཞུར་འགན་ལེན་སོཊ་བྱ་
རྒྱུ་དང་། དུས་ཚོད་དམ་འཛིན་དང་། ལས་ཡུན་ལྡོག་
སྒྲིག མྱུར་ཚད་དམ་འཛིན་སོཊ་བྱས་ནས་རྣམ་གྲངས་
སྔ་ཙམ་ལེཊ་འགྲུབ་ཡོང་བར་འགན་ལེན་བྱས་ཏེ་རྣམ་
གྲངས་སྤུས་ཚད་མཐོ་བའི་འཛུཊ་སྐྲུན་ལ་བརྟེན་ནས་
མཐོ་གསར་ཁུལ་གྱི་སྤུས་ཚད་མཐོ་བའི་འཕེལ་རྒྱས་ལ་
སྐུལ་འདེད་གཏོང་རྒྱུ་ཡིན་ཞེས་བཤད།

（བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

（པར་ངོས་དང་པོར་མཐུད）ལས་རིགས་ཁག་ལྔའི་
འཕེལ་རྒྱས་ཁུལ་ལེགས་སུ་གཏོང་བ། ཐོན་ལས་ཆེན་
པོ་དགུ་སྟོབས་ཆེར་གཏོང་བ་བཅས་བྱས་པས་འཕེལ་
རྒྱས་ཀྱི་འཕེལ་ཕྱོགས་ཆེན་པོ་དང་ཁྲོམ་རའི་མི་མངོན་
པའི་སྟོབས་ཤུགས་ཧ་ཅང་ཆེན་པོ་ཡོད་ཅེས་དང་།
ཀྲུང་གོ་འགྲིམ་འགྲུལ་ཚོགས་པར་སྟོབས་ཤུགས་ཆེན་པོ་
དང་། སྔོན་ཐོན་གྱི་ལག་རྩལ། ཉམས་མྱོང་ཕུན་
སུམ་ཚོགས་པོ་བཅས་ལྡན་པས་འབྱུང་འགྱུར་མཉམ་
ལས་ཀྱི་བར་མཐོངས་རྒྱ་ཆེན་པོ་ཡོད། ཀྲུང་གོ་འགྲིམ་
འགྲུལ་ཚོགས་པས་སྔར་རྒྱུན་བཞིན་ལྷ་སའི་དཔལ་
འབྱོར་དང་སྤྱི་ཚོགས་འཕེལ་རྒྱས་ལ་རྒྱབ་སྐྱོར་བྱས་ཏེ་
ལག་གདང་སྦྲེལ་ནས་འཐབ་ཇུས་མཉམ་ལས་ཀྱི་གྲོས་
མཐུན་དོན་འཁྱོལ་བྱ་རྒྱུ་གོ་སྐབས་སུ་བྱས་ནས་ཀྲུང་
དབྱང་ཁེ་ལས་ཀྱི་ལེགས་ཆ་འདོན་སྤེལ་གང་ལེགས་བྱས་
ཏེ་ལྷ་སའི་འགྲིམ་འགྲུལ་འཛུགས་སྐྲུན་དང་། གྲོང་
ཁྱེར་གསར་བརྗེ། ཐོན་ལས་འཕེལ་རྒྱས། འབྱུང་
ཁམས་བཅོས་སྐྱོང་བཅས་ནང་གཏིང་ཟབ་ཞུགས་ནས་
སྤུས་ལེགས་ལས་གྲྭ་དང་། དཔེ་མཚོན་ལས་གྲྭ།
དཔེ་སྟོན་ལས་གྲྭ་དེ་བས་མང་བ་ཧུར་ཐག་བསྐྲུན་ནས་

གཉིས་ཁེ་གཉིས་ཕན་དང་ཐུན་མོང་ཐོག་འཕེལ་རྒྱས་
ཡོང་བའི་རེ་བ་ཡོད་ཅེས་གསུངས་པ་རེད།

ཝང་ཧའེ་ཧོའེ་ཡིས་གྲོང་ཨུད་དང་གྲོང་ཁྱེར་སྲིད་
གཞུང་གིས་ཀྲུང་གོ་འགྲིམ་འགྲུལ་ཚོགས་པར་རྒྱབ་སྐྱོར་
ཤུགས་ཆེན་གནང་བར་ཐུགས་རྗེ་ཆེ་ཞུས་པ་དང་།
ཀྲུང་གོ་འགྲིམ་འགྲུལ་ཚོགས་པའི་འཕེལ་རྒྱས་ཀྱི་གྲུབ་
འབྲས་དང་། ལེགས་ཆའི་ཉམས་མྱོང་། དེ་བཞིན་
བོད་དུ་རྣམ་གྲངས་འཛུགས་སྐྲུན་བྱས་ཚུལ་བཅས་ངོ་
སྤྲོད་གནང་བ་རེད། ཁོང་གིས་ཀྲུང་གོ་འགྲིམ་འགྲུལ་
ཚོགས་པས་ལྷ་སའི་དགོས་མཁོ་དང་ཀྲུང་གོ་འགྲིམ་
འགྲུལ་ཚོགས་པས་ནུས་པར་དམིགས་ཏེ་ཆབ་སྲིད་ལ་
སྣང་ཆེན་དང་། འགན་འཁྲི་འཁུར་བ། མ་མཐའི་
མཚམས་ཐིག་སྲུང་བ། དེ་བས་ཚད་གཞི་མཐོ་བ་དང་
དེ་བས་ཆུ་ཚད་མཐོ་བའི་ཐོག་ནས་དངོས་སྒྲུབ་མཉམ་
ལས་ལ་ཤུགས་སྣོན་བརྒྱབ་སྟེ་ལྷ་སའི་ཡུན་རིང་བདེ་
འཁོད་དང་སྤུས་ཚད་མཐོ་བའི་འཕེལ་རྒྱས་ལ་སྟོབས་
ཤུགས་དེ་བས་མང་བ་ལེགས་སྐྱེས་འབུལ་རྒྱུ་ཡིན་ཞེས་
གསུངས་པ་རེད།

（སྟོབས་རྒྱལ་གྱིས་སྒྱུར་ཞུས་བྱས）

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། སྤྱི་དམངས་ཀྱིས་
བཅོལ་དངུལ་འགན་བཅོལ་ལ་ངོས་འཛིན་སྔར་བས་
ཆེ་རུ་གཏོང་ཆེད། མི་དམངས་དངུལ་ཁང་བོད་རང་
སྐྱོང་ལྗོངས་ཡན་ལག་དངུལ་ཁང་གིས་གཅིག་གྱུར་
བཀོད་སྒྲིག་བྱས་པ་གཞིར་བཟུང་། ཉེ་ཆར་རང་གྲོང་
གི་དངུལ་ཁང་དང་དངུལ་རྩའི་ལས་ཁུངས་ཁག་གིས་
བཅོལ་དངུལ་འགན་བཅོལ་དྲིལ་བསྒྲཊ་ཀྱི་བྱེད་སྒོ་
སྤེལ་ནས་སྤྱི་དམངས་ཀྱི་བཅོལ་དངུལ་བདེ་འཇགས་
ཀྱི་སྔོན་དཔག་མཐོ་རུ་བཏང་ནས་ལྗོངས་ཡོངས་ཀྱི་
དངུལ་རྩ་བརྟན་ལྷིང་སྲུང་སྐྱོང་ནུས་ལྡན་བྱས་པ་རེད།

བཅོལ ་དངུལ ་འགན ་བཅོལ ་ནི ་ཁྲིམས ་
འཛུགས་ཀྱི་རྣམ་པའི་ཐོག་ནས་བཙུགས་པའི་ཆེད་
དམིགས་བཅོལ་དངུལ་འགན་བཅོལ་ཐེབས་རྩ་ཞིག་
ཡིན་ཞིང་། ཚོང་ལས་དངུལ་ཁང་གིས་བཅོལ་
དངུལ་འགན་བཅོལ་གྱི་གྲོན་དངུལ་སྤྲད་དེ་དངུལ་
བཅོལ་མཁན་གྱི་ཁེ་ཕན་སྲུང་སྐྱོང་བྱེད་པའི་ལམ་
ལུགས་ཤིག་ཡིན། བྱེད་སྒོའི་ཁྲོད། གཡུ་ཐོག་ལམ་
དུ་དངུལ་ཁང་དང་དངུལ་རྩའི་སྒྲིག་གཞི་ཁག་གིས་
དྲིལ་བསྒྲགས་སྟེགས་བུ་བཙུགས་ནས་གལ་ཆེའི་
གནས་སུ་དྲིལ་བསྒྲགས་ཀྱི་བརྡ་ཁྱབ་སྦྱར་བ་དང་།
དངུལ་ཁང་གི་ལས་དོན་མི་སྣས་མཁོ་མཁན་ལ་བཅོལ་
དངུལ་འགན་བཅོལ་གྱི་འབྲེལ་ཡོད་ཤེས་བྱ་ཁྱབ་
གདལ་གཏོང་བ། བཅོལ་དངུལ་འགན་བཅོལ་གྱི་
འགན་སྲུང་ཁྱབ་ཁོངས་དང་། འཇལ་སྤྲོད་ཀྱི་ཚད་
གཞི། འཇལ་སྤྲོད་ཀྱི་ཆ་རྐྱེན། བཀོད་སྒྲིག་གི་
དོན་སྙིང་སོགས་གཙོ་གནད་དུ་བཟུང་ནས་འགྲེལ་
བཤད་བྱས་ཏེ་མང་ཚོགས་ཀྱིས་བཅོལ་དངུལ་འགན་

བཅོལ་ཤེས་རྟོགས་བྱེད་ཚད་སྔར་བས་ཆེ་རུ་ཕྱིན་ནས་
དངུལ་བཅོལ་མཁན་གྱིས་བློ་བདེ་པོའི་ངང་དངུལ་
བཅོལ་ཐུབ་པར་བྱས་ཏེ་སྤྱི་དམངས་ཀྱིས་བཅོལ་
དངུལ་བདེ་འཇགས་དང་དངུལ་རྩའི་སྒྲིག་གཞིར་
ཡིད་ཆེས་ཆེ་རུ་གཏོང་གི་ཡོད་པ་རེད།

དམངས་འཚོའི་དངུལ་ཁང་གཡུ་ཐོག་ལམ་
ཉིང་ལག་དངུལ་ཁང་གི་ལས་དོན་མི་སྣ་ལེགས་ལྡན་
གྱིས་ངེད་དངུལ་ཁང་ཏང་ཨུད་ཀྱིས་ཚད་མཐོའི་
མཐོང་ཆེན་བྱས་ནས་བཅོལ་དངུལ་འགན་བཅོལ་
དྲིལ་བསྒྲགས་སློབ་གསོའི་འགོ་ཁྲིད་ལས་དོན་ཚོགས་
ཆུང་བཙུགས་ཏེ་ལས་གཉེར་དྲ་ཚིགས་རྒྱུན་གཏན་
ཅན་གྱི་དྲིལ་བསྒྲགས་དང་། ཚོང་ཁུལ་དང་སྡེ་ཁུལ་
གཅིག་སྡུད་དྲིལ་བསྒྲགས་སོགས་བརྒྱུད་ནས་སྤྱི་
དམངས་ཀྱི་བཅོལ་དངུལ་འགན་བཅོལ་ཤེས་རྟོགས་
བྱེད་ཚད་སྔར་བས་མཐོ་རུ་ཕྱིན་པ་དང་དངུལ་རྩའི་
ཤེས་བྱ་ཁྱབ་གདལ་བཏང་སྟེ་ཁོངས་གཏོགས་ཁུལ་གྱི་
དངུལ་རྩའི་ཁོར་ཡུག་ཞི་མཐུན་བརྟན་ལྷིང་ཡོང་བར་
སྐུལ་འདེད་གཏོང་གི་ཡོད་ཅེས་བཤད།

ཤེས་རྟོགས་བྱུང་བར་གཞིགས་ན།《བཅོལ་
དངུལ་འགན་བཅོལ་སྲོལ་ཡིག》2015ལོའི་ཟླ་5ཚེས་
1ཉིན་ལག་བསྟར་བྱས་པ་ནས་བཟུང་། བོད་ཀྱི་
དངུལ་ཁང་ལས་རིགས་ཀྱི་དངུལ་རྩའི་སྒྲིག་གཞི་ཚང་
མ་ཞུགས་ནས་ལྗོངས་ཡོངས་ཀྱི་དངུལ་བཅོལ་མཁན་
བརྒྱ་ཆ་99.6ལ་འགན་ལེན་ཆ་ཚང་བྱས་ཏེ་དངུལ་
ཁང་ལས་རིགས་སྐྱོན་བྲལ་དང་བརྟན་པོའི་ངང་
འཕེལ་རྒྱས་འགྲོ་རྒྱུར་སྐུལ་འདེད་གཏོང་བ་དང་
དངུལ་བཅོལ་མཁན་གྱི་ཁྲིམས་མཐུན་ཁེ་དབང་སྲུང་
སྐྱོང་སོགས་ཐད་ཀྱི་ནུས་པ་འདོན་སྤེལ་གང་ལེགས་

བྱས་ནས་དངུལ་ཁང་ལས་རིགས་ཀྱི་གཉེར་སྐྱོང་
བརྟན་བརླིང་རང་བཞིན་དང་དངོས་ཚན་དཔལ་
འབྱོར་ལ་ཞབས་འདེགས་ཞུ་བའི་ནུས་པ་མངོན་
གསལ་དོད་པོས་ཆེ་རུ་ཕྱིན་ཡོད། མི་དམངས་དངུལ་
ཁང་བོད་རང་སྐྱོང་ལྗོངས་ཡན་ལག་དངུལ་ཁང་གིས་
ཐོག་མཐའ་བར་གསུམ་དུ་དམངས་ཀྱི་ཆེད་དུ་དངུལ་
རྩ་འཇོག་པའི་ཐོག་མའི་ལས་འགན་མཐའ་འཁྱོངས་
བྱས་ཏེ་ས་གནས་སྲིད་གཞུང་དང་དངུལ་ཁང་ལས་
རིགས་ཀྱི་དངུལ་རྩའི་སྒྲིག་གཞི་དང་མཉམ་དུ་ཐབས་
ལམ་དང་བྱེད་ཐབས་མང་པོའི་ཐོག་ནས་བརྗོད་བྱ་
གཅིག་གྱུར་དང་། བྱ་ཐབས་སྣ་མང་རྒྱུན་རྣམ་ཅན།
ཁྱད་ཆོས་ཅན་བཅས་ཀྱི་བཅོལ་དངུལ་འགན་བཅོལ་
དྲིལ་བསྒྲགས་ཀྱི་བྱེད་སྒོ་སྤེལ་ནས་བཅོལ་དངུལ་
འགན་བཅོལ་གྱི་ཤེས་བྱ་འཚོ་བ་དང་། གཞི་རིམ། མི་
སེམས་བཅས་སུ་གཏིང་ཟབ་ཏུ་ཟུག་ཐུབ་པ་བྱུང་ཡོད།

མི་དམངས་དངུལ་ཁང་བོད་རང་སྐྱོང་ལྗོངས་
ཡན་ལག་དངུལ་ཁང་དངུལ་རྩ་བརྟན་ལྷིང་ཁྲུའུ་ཡི་
ལས་དོན་མི་སྣ་ཧོ་ལི་མིང་གིས་སླད་ཕྱིན་མི་དམངས་
དངུལ་ཁང་བོད་རང་སྐྱོང་ལྗོངས་ཡན་ལག་དངུལ་
ཁང་གིས་དྲིལ་བསྒྲགས་བྱེད་སྟངས་གསར་གཏོད་
བྱས་ནས་སྡེ་ཁུལ་གྱི་ཡུལ་མི་དང་། ཞིང་འབྲོག་
པ། ཐག་རིང་ལུང་ཁུག་བཅས་ཀྱི་མི་ལ་བཅོལ་
དངུལ་འགན་བཅོལ་གྱི་ཤེས་བྱ་སྒྲོག་འགྲེལ་བྱེད་པའི་
ཐད་མུ་མཐུད་ཤུགས་སྣོན་བརྒྱབ་སྟེ་བཅོལ་དངུལ་
འགན་བཅོལ་གྱི་ལམ་ལུགས་དེ་རང་ལྗོངས་ཀྱི་དངུལ་
རྩའི་བདེ་འཇགས་ཀྱི་འགན་ལེན་གལ་ཆེན་ཞིག་ཏུ་
འགྱུར་བར་བྱ་རྒྱུ་ཡིན་ཞེས་བཤད་པ་རེད།

（དཔལ་སྐྱབས་རྒྱལ་གྱིས་སྒྱུར་ཞུས་བྱས）

རང་གྲོང་གི་དངུལ་ཁང་དང་དངུལ་རྩའི་ལས་ཁུངས་ཁག་གིས་བཅོལ་དངུལ་འགན་བཅོལ་དྲིལ་བསྒྲཊ་ཀྱི་བྱེད་སྒོ་སྤེལ་བ།

ལྷ་ས་གྲོང་ཁྱེར་གྱི་གཞི་རིམ་བཅོས་སྐྱོང་
གི་ཕན་ནུས་ཆེ་རུ་ཕྱིན་པ།

（པར་ངོས་དང་པོར་མཐུད）ཐོན་ལས་འཕོ་འགྱུར་གྱི་
སྒུལ་ཤུགས་སྟོབས་ཤུགས་གལ་ཆེན་ཞིག་ཡིན་པས་གོ་ལ་
ཧྲིལ་པོའི་དཔལ་འབྱོར་སྤྱི་ཚོགས་གོང་འཕེལ་དང་མིའི་
རིགས་ཀྱི་ཤེས་དཔལ་ཡར་ཐོན་ལ་ཤུགས་རྐྱེན་ཟབ་མོ་
ཐེབས་རྒྱུ་རེད། ཀྲུང་གོས་མི་ཐབས་རིག་ནུས་ཀྱི་གོང་
འཕེལ་ལ་ཚད་མཐོའི་མཐོང་ཆེན་བྱེད་པ་དང་། མཉམ་
འབྲེལ་དྲ་རྒྱ་དང་། གྲངས་གཞི་ཆེན་མོ། མི་ཐབས་
རིག་ནུས། དེ་བཞིན་དངོས་གཟུགས་དཔལ་འབྱོར་
བཅས་མཉམ་འདྲེས་གཏིང་ཟབ་ཡོང་རྒྱུར་སྐུལ་འདེད་
ཧུར་ཐག་གཏོང་བ་དང་། རིག་ནུས་ཐོན་ལས་གསོ་སྤེལ་
དང་སྟོབས་ཆེར་གཏོང་བ། ཐོན་སྐྱེད་ནུས་ཤུགས་
གསར་པ་གོང་འཕེལ་མགྱོགས་པོ་གཏོང་བ་བཅས་ཀྱི་སྒོ་
ནས་སྤུས་ཚད་མཐོ་བའི་གོང་འཕེལ་ལ་སྒུལ་ནུས་གསར་པ་
བསྣན་ཡོད། ཀྲུང་གོས་འཛམ་གླིང་རྒྱལ་ཁབ་ཁག་དང་
ལྷན་དུ་གྲངས་འཛིན་ཅན་དང་། དྲ་སྦྲེལ་ཅན། རིག་
ནུས་ཅན་བཅས་ཀྱི་གོང་འཕེལ་གོ་སྐབས་དམ་འཛིན་བྱེད་

པ་དང་། མི་ཐབས་རིག་ནུས་ཀྱི་གོང་འཕེལ་དང་རྒྱལ་
སྤྱིའི་མཉམ་ལས་ཀྱི་བཅོས་སྐྱོང་གཏིང་ཟབ་ཏུ་བཏང་ཐོག་
མི་ཐབས་རིག་ནུས་སྐྱོན་བྲལ་ངང་གོང་འཕེལ་ཡོང་བར་
སྐུལ་དེད་གཏོང་བ་དང་། འཛམ་གླིང་དཔལ་འབྱོར་
འཕར་སྣོན་ཡོང་བར་སྐུལ་འདེད་གཏོང་བ། རྒྱལ་ཁབ་
ཁག་གི་མི་དམངས་ཀྱི་ཕན་བདེ་ཆེ་རུ་གཏོང་བ་བཅས་ཀྱི་
ཆེད་འབད་བརྩོན་བྱེད་འདོད་ཡོད་ཅེས་གསུངས་པ་རེད།

2024ལོའི་འཛམ་གླིང་རིག་ནུས་ཐོན་ལས་ཀྱི་
དངོས་མང་སྟོན་ཚོགས་ཀྱི་བརྗོད་དོན་གཙོ་བོ་ནི་རིག་ནུས་
ཀུན་ལ་ཁྱབ་པ་དང་འབྱུར་འགྱུར་ལ་གསོན་ཤུགས་རྒྱས་
ཞེས་པ་དེ་ཡིན་ཞིང་། ཐེན་ཅིན་གྲོང་ཁྱེར་མི་དམངས་
སྲིད་གཞུང་དང་ཁྲུང་ཆིང་གྲོང་ཁྱེར་མི་དམངས་སྲིད་
གཞུང་གིས་ཐུན་མོང་ཐོག་གཙོ་གཉེར་བྱས་པ་དང་།
ཉིན་དེར་ཐེན་ཅིན་གྲོང་ཁྱེར་དུ་འགོ་ཚུགས་མཛད་སྒོ་
གཉེར་བ་རེད།

（དཔལ་སྐྱབས་རྒྱལ་གྱིས་སྒྱུར་ཞུས་བྱས）

ཞི་ཅིན་ཕིང་གིས་2024ལོའི་འཛམ་གླིང་རིག་ནུས་ཐོན་ལས་ཀྱི་དངོས་མང་
སྟོན་ཚོགས་ལ་རྟེན་འབྲེལ་འཕྲིན་ཡིག་སྤྲིངས་པ།


